
TALABALARNI ZIDDIYATLI MUNOSABATLARDA O‘ZINING 

XULQ-ATVOR MADANIYATINI NAMOYON QILISHI 

 

JAMOLIDDINOVA Sayyora Nodirbek qizi 

CHDPU Pedagogika fakulteti pedagogika kafedrasi o‘qituvchisi 
 

TEMIROVA Umida Ikrom qizi 

YO‘LDOSHBOYEV Muhammad Yusuf Jasurbek o‘g‘li 

CHDPU Pedagogika fakulteti Pedagogika yo‘nalishi talabalari 

 
Annotatsiya. Ushbu maqolada talabalarning ziddiyatli vaziyatlarda o‘zining xulq-

atvor madaniyatining asosiy komponentlari, jumladan sabr-toqati, empatiya va ma’suliyat 

tushunchalari muhokama qilinadi. Ushbu komponentlar ziddiyatli jarayonda talabalar 

o‘rtasida ijtimoiy aloqalarni mustahkamlash va psixologik barqarorlikni ta’minlashda qanday 

rol o‘ynashi ko‘rsatiladi. Ta’lim muassasalarida talabalarni ziddiyatli vaziyatlarda to’g’ri 

xulq-atvorni namoyon qilishga tayyorlash uchun strategiyalar ishlab chiqish nazarda tutiladi. 

Annotatsiya 

Tayanch so‘zlar: Kognitiv, motivatsion, intellektual, kommunikativ, mentorlik, etika, 

axloq, komponent, empatiya, psixologik barqarorlik 

 

Mazkur tadqiqot mualliflari oliy ta’lim muassalari talabalarning nizoga 

asos bo‘luvchi xulq-atvorini pedagogik tashxis etishning sinergetik 

konsepsiyasini ishlab chiqishni maqsad qilgan. Unda shaxsiyatning dinamik 

tuzilmasi konsepsiyasiga muvofiq to‘rtta kichik tuzilmalar ketma-ketligi, 

ularning ahamiyati va nizolarni vujudga kelishining mazkur kichik tuzilmalarga 

uzviy bog‘liqligi bayon qilingan. Ta’lim-tarbiya jarayonida nizoga sabab 

bo‘luvchi xulq-atvor, nizoga kirishuvchi tomonlar, ularning o‘zaro munosabati, 

nizolarni oldini olish imkoniyatlari va nizoli vaziyatlarni yumshatish, qolaversa, 

ularni bartaraf etishda obyektivlikning ahamiyati, nizoli vaziyatlarni 

boshqarishni yaxlit tizim sifatida o‘rganilgan. Tadqiqot davomida makroijtimoiy 

yondashuv singari oliy ta'lim ijtimoiy muhitidagi nizolarni talqin etishga 

asoslangan xilma-xil nazariya va konsepsiyalarga tayanib nizolarni sinergetik 

nazariy asoslari tahlil qilingan, shuningdek, ta'lim muassasalarida yosh avlodni 

komil inson qilib tarbiyalashda pedagogik jarayonni muvaffaqiyatli tashkil etish, 

yuzaga kelish ehtimoli bo‘lgan pedagogik nizolarning oldini olish va ularni 

bartaraf etish bo‘yicha amaliy tavsiyalar ishlab chiqilgan. Oliy ta’lim 

muassasalari talabalari o‘rtasida vujudga keladigan nizoli vaziyatlarda talabalar 

xulq-atvorini pedagogik tashxis etish natijasida nizolarni bartaraf etishning 

sinergetik modeli ishlab chiqilgan. 

Ma’lumki ziddiyatli munosabatlar har qanday jarayonlarda yuzaga keladi. 

Bu ziddiyatlar ta’lim, iqtisodiyot, tibbiyot, turizm kabi sohalarda yaqqol 

seziladi. Ta’lim sohasidagi ziddiyatli munosabatlarga e’tibor berilishi kerak 

jihatlar mavjud. Bu jarayon asosan talaba, o’quvchi, pedagog o’rtasida yuzaga 

keladi. Talabalarda nizoli vaziyatlarda turli xulq-atvorlar namoyon bo’ladi. Bu 

davrda talabalar nizolarga moyiligi mavjud bo’ladi. Ya’ni nizolarga va 

vaziyatlarga munosabat qilishning eng muhim bosqichi. Bundan tashqari, 

talabalik davri-shaxs shakllanishining o’ziga xos bosqichi hisoblanib, u turli xil 

qiziqishlarning namoyon bo’lishining markaziy davri ham hisoblanadi. Demak 

ta’lim-tarbiya jarayoni talabar shaxsining kognitiv, motivatsion, intellektual, 

kommunikativ, ijtimoiy xulq-atvor keng ta’sir etib, ularda o’ziga xos 

kombinatsion o’zgarishlarga olib keladi. Ziddiyatlar talabalar o’rtasidagi turli 

sabablarga ko’ra yuzaga keladi. Ular orasida: 

1. Turli fikrlar: Har bir talabada o’z fikri va qarashlari mavjud. 

2. Maqsadlar va intilishlari: Talabalar o’z maqsadlariga erishish uchun 

kurashadilar. 

3. Muloqotning yo’qligi: O’zaro tushunmovchiliklar ziddiyatlarni 

kuchaytiradi. 

Talabalarda har tomonlama rivojlantirish talabalar hayotning dolzarb 

muamolarni hal qilish, ijtimoiy faolligini rivojlantirish va talabalar 

tashabbuslarini qo’llab-quvvatlashga qaratilgan talabalarning o’zini o’zi 

boshqarish tizimi ham rol o’ynaydi.Talabalardagi nizoli munosabatlaridagi 

murakkabligini to’g’ri hal qilish pedagogdan yuksak malaka, kuchli bilim, yetuk 

tajribali bo’lishini taqozo etadi. Xulq-atvor madaniyati – bu insonning o’zini 

tutishi uslubi, boshqalar bilan muloqot qilish, muammolarni hal etish va 

ziddiyatlarga munosabatidir. Talabalarda xulq-atvor madaniyatini shakllantirish, 

ularning ziddiyatli vaziyatlarda to’g’ri qarorlar qabul qilishiga yordam beradi. 

Talabalarda xulq-atvoriga nisbatan quyidagi ko’rsatmalarni berishimiz mumkin: 

1. Hurmat va e’tibor- boshqalar fikrini tinglash va hurmat qilishi va 

o’zaro munosabatda samimiyatni saqlash 

2. O’zini tutish- qoidalar va tartiblarga rioya qilish. Shaxsiy va 

jamoaviy ma’suliyatni his qilish 

3. Etika va axloq- etik qoidalarga rioya qilish va axloqiy qadriyatlarni 

hurmat qilish.Yolg’on va manipulatsiyadan saqlanish. 

Ushbu ko’rsatmalar talabalarning ijtimoiy muhitda hamda ta’limiy 

faoliyatidagi o’zaro munosabatlarni yaxshilash va jamoada ijobiy muhitni 

yuritishga yordam beradi. Nizoli muhitda xulq-atvor munosabatidan kelib 

chiqib, talabalar guruhiga xos xarakteriologik xususiyatlarni ajratib olish muhim 

vazifa sanaladi. Bundan tashqari talabalar o’rtasidagi yoshlarning o’zaro 

munosabatlari va qadriyatlariga ta’sir etuvchi millatlararo munosabatlar ham 

o’ta qizg’in kechadi.Boshqa jihatdan esa, oliy ta’lim muassasasi talabalarga , 

turli mamlakatlardan kelgan shaxslar bilan samarali muloqot qilish va tajribaga 

ega bo’lish imkoniyati beradi. L.F.Chekinaning olib borgan tadqiqotlari o’ziga 

xos sanalib, unda talabalar guruhiga xos ko’plab ijobiy sifatlar haqida so’z 

boradi. Muallifning takidlashicha, talabalar jamoasida boshqalarga nisbatan 

bag’rikenglik munosabatini shakllantirish uchun professor-o’qituvchilar o’quv 

jarayonida talabalarning hayotiy pozitsiyasiyalarini shakllantirish masalasiga 

alohida e’tiborga olishi lozim sanaladi. Tadqiqotchi L.Kozerning so’zlariga 

ko’ra, talabalarning individual xususiyatlari guruhning psixologik iqlimini 

shakllantirish jarayonidakatta ta’sir ko’rsatadi. Talabalikning ilk davriining 

dastlabki bosqichi o’z-o’zini hurmat qilish hissi, maksimalizm, universitetda 

o’qishdan yuqori umidlar, shuningdek, bu davr qat’iy axloqiy jihati bilan ajralib 

turadi. Ushbu tadqiqotlardan kelib chiqib aytish mumkinki, talabarning 

nizolarga nisbatan reaksiyasi ijtimoiy va tashqi muhitiga bog’liqligini. 

Talabalarda xulq-atvor madaniyatlarini rivojlantirishda quyidagi usullarni 

qo’llashimiz mumkin: 

- Treninglar va smenarlar: Xulq-atvor madaniyati bo’yicha treninglarga 

qatnashish. 

- Mentorlik: Tajribali insonlardan maslahat olish. 

Talabalarda xulq atvor madaniyatini rivojlantirish, shaxsiy va professional 

hayotida muvaffaqiyatli bo’lishiga yordam beradi. Bu tavsiyalarni amalga 

oshirish orqali talabalar o’zlarining axloqiy va ijtimoiy mas’uliyatini anglab 

yetadilar, nizolarga madaniyat bilan javob berishadi va bu esa jamiyatda ijobiy 

o’zgarishlarga olib keladi. Bu xulq atvor madaniyatini amalga oshirishdagi 

tavsiyalar talabalarning shaxsiy va ijtimoiy rolini oshirishga yordam berishi 

mumkin. 

Xulosa qilib, Prezidentimiz Sh.M.Mirziyoyevning shunday fikrlari bor: 

“Tarbiya qancha mukammal bo’lsa, xalq shuncha baxtli yashaydi”. Ushbu 

fikrlardan kelib chiqib aytish mumkinki ta’lim faoliyatiga tayyorlanayotgan 

talabalar xulq-atvor madaniyati namoyishlarini boshqara bilishlari va 

yaxshilashlari, ziddiyatlarni hal qila olish xususiyatlarini mukammal egalashlari 

kerak. Bu esa ularga nafaqat o’qish jarayonida, balki hayotning boshqa 

sohalarida ham muvaffaqiyat qozonishlariga yordam beradi. Xulq-atvor 

madaniyatini rivojlantirish – bu zamonaviy talabalar uchun muhim vazifa. 

